КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
Коми Республика мутасын объектъяс, кутшӧмъяслысь сикасъяссӧ урчитӧ Россия Федерацияса Веськӧдлан котыр, му либӧ му участокъяс вылын, кутшӧмъяс пырӧны канму либӧ муниципальнӧй асэмбурӧ, татшӧм му участокъяс сеттӧг да сервитутъяс урчиттӧг меститан пӧрадок да условиеяс йылысь
Россия Федерацияса му кодекслӧн 3936 статьяса 3 пункт серти Коми Республикаса Веськӧдлан котыр шуис:

1. Вынсьӧдны Коми Республика мутасын объектъяс, кутшӧмъяслысь сикасъяссӧ урчитӧ Россия Федерацияса Веськӧдлан котыр, му либӧ му участокъяс вылын, кутшӧмъяс пырӧны канму либӧ муниципальнӧй асэмбурӧ, татшӧм му участокъяс сеттӧг да сервитутъяс урчиттӧг меститан пӧрадок да условиеяс содтӧдын индӧм серти.

2. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм мысти. 

Коми Республикалӧн

Веськӧдлан котырса Веськӧдлысь





В. Тукмаков

Сыктывкар

2015 вося лӧддза-номъя тӧлысь 24 лун

280 №

ВЫНСЬӦДӦМА

Коми Республикаса Веськӧдлан котырлӧн

2015 во лӧддза-номъя тӧлысь 24 лунся 280 №-а шуӧмӧн

 (содтӧд)
Коми Республика мутасын объектъяс, кутшӧмъяслысь сикасъяссӧ урчитӧ Россия Федерацияса Веськӧдлан котыр, му либӧ му участокъяс вылын, кутшӧмъяс пырӧны канму либӧ муниципальнӧй асэмбурӧ, татшӧм му участокъяс сеттӧг да сервитутъяс урчиттӧг меститан 
ПӦРАДОК ДА УСЛОВИЕЯС
I. Панас
Тайӧ правилӧясӧн Россия Федерацияса му кодекслӧн 3936 статьяса 3 пункт серти урчитӧны Коми Республика мутасын объектъяс, кутшӧмъяслысь сикасъяссӧ вынсьӧдӧма «Объектъяслысь, мыйясӧс вермӧны меститны му либӧ му участокъяс вылын, кутшӧмъяс пырӧны канму либӧ муниципальнӧй асэмбурӧ, татшӧм му участокъяс сеттӧг да сервитутъяс урчиттӧг, сикасъяс лыддьӧг вынсьӧдӧм йылысь» Россия Федерацияса Веськӧдлан котырлӧн 2014 во ӧшым тӧлысь 3 лунся 1300 №-а шуӧмӧн (водзӧ - Россия Федерацияса Веськӧдлан котырлӧн 2014 во ӧшым тӧлысь 3 лунся 1300 №-а шуӧм), му либӧ му участокъяс вылын, кутшӧмъяс пырӧны канму либӧ муниципальнӧй асэмбурӧ, татшӧм му участокъяс сеттӧг да сервитутъяс урчиттӧг меститан пӧрадок да условиеяс (водзӧ – Пӧрадок да условиеяс).

II. Объектъяс меститан пӧрадок

1. Объектъяс меститӧм, кутшӧмъяслысь сикасъяссӧ вынсьӧдӧма Россия Федерацияса Веськӧдлан котырлӧн 2014 во ӧшым тӧлысь 3 лунся 1300 №-а шуӧмӧн, збыльмӧдсьӧ муяс либӧ му участокъяс вылын, кутшӧмъяс пырӧны канму либӧ муниципальнӧй асэмбурӧ, Коми Республикаса канму власьт олӧмӧ пӧртысь органлӧн либӧ Коми Республикаын меставывса асвеськӧдлан органлӧн помшуӧмъяс подув вылын, кодъясӧс уполномочитӧма сетны му участокъяс, кутшӧмъяс пырӧны канму либӧ муниципальнӧй асэмбурӧ (водзӧ - уполномочитӧм орган).
Муяс либӧ му участок используйтӧм йылысь решение, кутшӧмъяс пырӧны канму либӧ муниципальнӧй асэмбурӧ, сетсьӧ колана мортлӧн шыӧдчӧм подув вылын. 

2. Объектъяс меститны кӧсйысь торъя морт либӧ юридическӧй кывкутысь либӧ шыӧдчысьӧс петкӧдлысь (водзӧ – шыӧдчысь) шыӧдчӧ объектсӧ чайтан меститанін серти уполномочитӧм органӧ шыӧдчӧмӧн веськыда либӧ пошта связь организация, мӧд организация пыр, кутшӧм новлӧдлӧ корреспонденциясӧ, либӧ электроннӧй документ формаын.

3. Шыӧдчӧмын колӧ индыны:

1) шыӧдчысьлысь ов, ним да вич (эм кӧ), оланін да тайӧ мортсӧ эскӧдысь документлысь реквизитъяс - сэк, кор шыӧдчӧмсӧ сетӧ торъя морт;

2) ним, оланін, котыртан-инӧда форма да Юридическӧй кывкутысьяслӧн ӧтувъя канму реестрын шыӧдчысьӧс канмуа пасйӧм йылысь юӧр - сэк, кор шыӧдчӧмсӧ сетӧ юридическӧй кывкутысь;

3) шыӧдчысьӧс петкӧдлысьлӧн ов, ним да вич (эм кӧ) да сылысь полномочиеяссӧ эскӧдысь документлӧн реквизитъяс - сэк, кор шыӧдчӧмсӧ сетӧ шыӧдчысьӧс петкӧдлысь;

4) пошта инпас, электроннӧй пошта инпас, телефон номер шыӧдчыськӧд либӧ шыӧдчысьӧс петкӧдлыськӧд йитчӧм вылӧ;

5) муясӧн либӧ му участокӧн вӧдитчӧмлӧн чайтан шӧр могъяс (индӧны объектъяс меститӧм, кутшӧмъяслысь сикасъяссӧ вынсьӧдӧма Россия Федерацияса Веськӧдлан котырлӧн 2014 во ӧшым тӧлысь 3 лунся 1300 №-а шуӧмӧн); 

6) му участоклысь кадастрӧвӧй номер сэк, кор кӧсйӧны вӧдитчыны артмӧдӧм му участокӧн либӧ сылӧн юкӧнӧн;

7) кварталлысь кадастрӧвӧй номер сэк, кор кӧсйӧны вӧдитчыны муясӧн, кутшӧмъяс серти абу вӧчӧма канму кадастрӧвӧй учёт;

8) муясӧн либӧ му участокӧн вӧдитчӧмлӧн чайтан кадколаст (муясӧн либӧ му участокӧн вӧдитчӧмлӧн кадколаст оз вермы лоны ыджыдджык объект меститан да сыӧн вӧдитчан кадколастысь). 

4. Шыӧдчӧм дорӧ содтыссьӧны:

а) шыӧдчысьӧс да шыӧдчысьӧс петкӧдысьӧс эскӧдысь да шыӧдчысьӧс петкӧдлысьлысь полномочиеяссӧ эскӧдысь документъяслӧн копияяс сэк, кор шыӧдчӧмсӧ сетӧ шыӧдчысьӧс петкӧдысь;

б) мутаслӧн кадастрӧвӧй план вылын вӧдитчыны чайтана муяслӧн либӧ му участокъяслӧн мудор схема мутас мудорлы лӧсялана координатаяс индӧмӧн сэк, кор кӧсйӧны вӧдитчыны муясӧн либӧ му участок юкӧнъясӧн (вӧрзьӧдны позьтӧм эмбур серти канму кадастр нуӧдігӧн вӧдитчана координатаяс системаӧн вӧдитчӧмӧн);

в) документъяс, кутшӧмъяс эскӧдӧны Россия Федерацияса Веськӧдлан котырлӧн 2014 во ӧшым тӧлысь 3 лунся 1300 №-а шуӧмӧн урчитӧм объектъяс меститӧм могысь муясӧн либӧ му участокӧн вӧдитчӧм вылӧ подувъяс.

5. Шыӧдчысь вермӧ аслас кӧсйӧм серти шыӧдчӧмкӧд сетны татшӧм документъяс:

а) му участок йылысь кадастрӧвӧй выписка либӧ му участоклысь кадастрӧвӧй паспорт;

б) Вӧрзьӧдны позьтӧм эмбур вылӧ инӧд да накӧд сделкаяс нуӧдан ӧтувъя канму реестрысь выписка.

6. Тайӧ Пӧрадоклӧн да условиеяслӧн 3-5 пунктъясын индӧм шыӧдчӧм да документъяс пасъялӧм вӧчсьӧ уполномочитӧм органӧ налӧн локтан лунсянь 1 уджалан лун чӧжӧн.

Тайӧ Пӧрадоклӧн да условиеяслӧн 3-5 пунктъясын индӧм шыӧдчӧм да документъяс сетан лунӧ шыӧдчысьлы сетсьӧ шыӧдчӧм да индӧм документъяс босьтӧм йылысь гижсьӧг налысь лыддьӧг да найӧс босьтан кадколаст индӧмӧн.

Тайӧ Пӧрадоклӧн да условиеяслӧн 3-5 пунктъясын индӧм шыӧдчӧмсӧ да документъяссӧ кӧ мӧдӧдӧма электроннӧй документ формаын либӧ пошта связь организация, мукӧд организация пыр, кутшӧм збыльмӧдӧ корреспонденция вайӧм, гижсьӧгыс мӧдӧдсьӧ шыӧдчысьлы шыӧдчӧмын индӧм инпас серти либӧ электроннӧй пошта инпас серти лӧсялӧмӧн электроннӧй документ формаын либӧ пошта связь организация пыр шыӧдчӧм да тайӧ Пӧрадоклӧн да условиеяслӧн 3-5 пунктъясын индӧм документъяс уполномочитӧм органын пасъян лунсянь 5 уджалан лун чӧжӧн.

7. Тайӧ Пӧрадоклӧн да условиеяслӧн 5 пунктын индӧм документъяссӧ кӧ шыӧдчысь абу вайӧма аслас кӧсйӧм серти, татшӧм документъяссӧ уполномочитӧм орган корӧ ведомствояс костын юӧрӧн вежласян пӧрадок серти уполномочитӧм органын документъяс пасъян лунсянь 5 уджалан лун чӧжӧн.

8. Уполномочитӧм орган тайӧ Пӧрадоклӧн да условиеяслӧн 3-5 пунктъясын индӧм шыӧдчӧм да документъяс пасъян лунсянь 25 уджалан лун чӧжӧн примитӧ муясӧн либӧ му участокӧн, кутшӧмъяс пырӧны канму либӧ муниципальнӧй асэмбурӧ, вӧдитчӧм йылысь помшуӧм му участок сеттӧг либӧ сервитут урчиттӧг (водзӧ – Муясӧн либӧ му участокӧн вӧдитчӧм йылысь помшуӧм), либӧ юӧртӧ муясӧн либӧ му участокъясӧн вӧдитчыны ӧткажитӧм йылысь (водзӧ – муясӧн либӧ му участокъясӧн вӧдитчыны ӧткажитӧм йылысь юӧртӧм).

Муясӧн либӧ му участокӧн вӧдитчӧм йылысь помшуӧм сійӧс примитан лунсянь 3 уджалан лун чӧжӧн либӧ муясӧн либӧ му участокъясӧн вӧдитчыны ӧткажитӧм йылысь юӧртӧм уполномочитӧм орган сетӧ сылӧн шыӧдчысьлы ачыс либӧ мӧдӧдӧ шыӧдчысьлы заказнӧй письмӧӧн шыӧдчӧмын индӧм инпас кузя.

Муясӧн либӧ му участокъясӧн вӧдитчыны ӧткажитӧм йылысь юӧртӧмын индыссьӧ ӧткажитӧмлы подув, кутшӧмӧс урчитӧма тайӧ Пӧрадоклӧн да условиеяслӧн 10 пунктӧн.

9. Муясӧн либӧ му участокӧн вӧдитчӧм йылысь помшуӧм примитсьӧ тайӧ Пӧрадок да условиеяс дорӧ содтӧдын индӧм форма серти.

10. Муясӧн либӧ му участокъясӧн вӧдитчыны ӧткажитӧм примитсьӧ сэк, кор:

а) шыӧдчӧмсӧ сетӧма тайӧ Пӧрадоклӧн да условиеяслӧн 3-5 пунктъясӧн урчитӧм корӧмъяс торкалӧмӧн;

б) шыӧдчӧмын индӧма муясӧн либӧ му участокъясӧн вӧдитчан шӧр могъяс, кутшӧмъяс оз лӧсявны объектъяс меститӧмлы, кутшӧмъяслысь сикасъяссӧ урчитӧма Россия Федерацияса Веськӧдлан котырлӧн 2014 во ӧшым тӧлысь 3 лунся 1300 №-а шуӧмӧн.

Шыӧдчысь вермӧ мӧдысь ыстыны шыӧдчӧмсӧ тайӧ Пӧрадок да условиеяс серти муясӧн либӧ му участокъясӧн вӧдитчӧмын ӧткажитӧмлы лоӧм помкаяс бырӧдӧм бӧрын.

11. Шыӧдчысьлы Муясӧн либӧ му участокӧн вӧдитчӧм йылысь помшуӧм сетан лунсянь 10 уджалан лун чӧжӧн уполномочитӧм орган мӧдӧдӧ тайӧ помшуӧмлысь копиясӧ вӧдитчыны чайтана муяслӧн либӧ му участоклӧн мудор схема мутаслӧн кадастрӧвӧй план вылын олӧмӧ пӧртысь федеральнӧй власьт органӧ, кутшӧмӧс уполномочитӧма збыльмӧдны му бӧрся канму дӧзьӧр.

III. Объектъяс меститан условиеяс

12. Уполномочитӧм орган примитӧ муясӧн либӧ му участокӧн вӧдитчыны дугдӧм йылысь помшуӧм 20 уджалан лун чӧжӧн:

шыӧдчыссянь гижӧда формаын объект водзӧ меститӧм да муясӧн либӧ му участокӧн вӧдитчыны дугдӧм йылысь юӧртӧм босьтан лунсянь;

муясӧн либӧ му участокъясӧн вӧдитчытӧм тӧдмалан лунсянь муясӧн либӧ му участокӧн вӧдитчӧм йылысь помшуӧм сетан лунсянь кык во кольӧм мысти;

муясӧн либӧ му участокӧн абу урчитӧм могъяс серти вӧдитчӧм тӧдмалан лунсянь;

торъя мортлы либӧ юридическӧй кывкутысьлы му участок сетан лунсянь, кутшӧм серти сетӧма Муясӧн либӧ му участокӧн вӧдитчӧм йылысь помшуӧм.

Муясӧн либӧ му участокъясӧн вӧдитчӧм дугӧдӧм йылысь помшуӧм примитан лунсянь 3 уджалан лун чӧжӧн уполномочитӧм орган сетӧ сійӧс мортлы, коді ачыс босьтіс Муясӧн либӧ му участокӧн вӧдитчӧм йылысь помшуӧм, либӧ мӧдӧдӧ заказнӧй письмӧӧн шыӧдчӧмын индӧм инпас серти.

13. Объектъяс меститан условиеясӧн лоӧны:

муясӧн либӧ му участокӧн урчитӧм серти вӧдитчӧм;

Россия Федерацияса му кодекслӧн 3935 статьяӧн урчитӧм корӧмъяс збыльмӧдсьӧны сэк, кор муясӧн либӧ му участокӧн вӧдитчӧм вайӧдіс мулысь вына слойсӧ тайӧ муяс либӧ му участокъяс мудорын тшыкӧдӧмӧдз либӧ бырӧдӧмӧдз.

14. Муясӧн либӧ му участокӧн вӧдитчӧм йылысь помшуӧмын абу индӧм объектъяс меститны оз позь.

15. Объектъяс меститӧм збыльмӧдсьӧ му да кар стрӧитан оланпастэчасӧ кутчысьӧмӧн.

Коми Республика мутасын объектъяс, кутшӧмъяслысь 

сикасъяссӧ урчитӧ Россия Федерацияса Веськӧдлан котыр, 

му либӧ му участокъяс вылын, кутшӧмъяс 

пырӧны канму либӧ муниципальнӧй асэмбурӧ, 

татшӧм му участокъяс сеттӧг да сервитутъяс урчиттӧг 

меститан пӧрадок да условиеяс дорӧ

СОДТӦД
форма 

Муясӧн либӧ му участокъясӧн, 

кутшӧмъяс пырӧны канму либӧ муниципальнӧй асэмбурӧ, 
му участок сеттӧг да сервитут урчиттӧг 

вӧдитчӧм йылысь помшуӧм
(оформитсьӧ уполномочитӧм органлӧн бланок вылын)

Россия Федерацияса му кодекслӧн 3936 статья, «Объектъяслысь, мыйясӧс вермӧны меститны му либӧ му участокъяс вылын, кутшӧмъяс пырӧны канму либӧ муниципальнӧй асэмбурӧ, татшӧм му участокъяс сеттӧг да сервитутъяс урчиттӧг, сикасъяс лыддьӧг вынсьӧдӧм йылысь» Россия Федерацияса Веськӧдлан котырлӧн 2014 во ӧшым тӧлысь 3 лунся 1300 №-а шуӧм, «Коми Республика мутасын объектъяс, кутшӧмъяслысь сикасъяссӧ урчитӧ Россия Федерацияса Веськӧдлан котыр, му либӧ му участокъяс вылын, кутшӧмъяс пырӧны канму либӧ муниципальнӧй асэмбурӧ, татшӧм му участокъяс сеттӧг да сервитутъяс урчиттӧг меститан пӧрадок да условиеяс йылысь» Коми Республикаса Веськӧдлан котырлӧн 2015 во лӧддза-номъя тӧлысь 24 лунся 280 №-а шуӧм серти, ________________________________, __________________________________________-лӧн шыӧдчӧм вылӧ подуласьӧмӧн                                                                                                           

                   (уполномочитӧм органлӧн ним)
сетӧ ________________________________________________________________-лы

                          (юридическӧй кывкутысьлӧн ним либӧ торъя мортлӧн ов, ним, вич (эм кӧ)
вӧдитчыны _________________ кв.м. площадя _________________________ кадастрӧвӧй кварталын/кадастрӧвӧй номера муясӧн/му участокӧн, меститчанін: Коми Республика_________________________________________________________

_______________________________________________________________________, татшӧм объект(ъяс) меститӧм могысь:_________________________________, ___________________-ӧдз кадколаст кежлӧ, тайӧ помшуӧм дорӧ содтан му участок сулалан схема серти.

___________________________________________________________-лы быть колӧ:

         (юридическӧй кывкутысьлӧн ним либӧ торъя мортлӧн ов, ним, вич (эм кӧ)
1) муясӧн/му участокӧн вӧдитчыны урчитӧм мог серти;

2) сэк, кор муясӧн/му участокӧн вӧдитчӧм вайӧдіс вӧдитчӧм вайӧдіс мулысь вына слойсӧ тайӧ муяс либӧ му участокъяс мудорын тшыкӧдӧмӧдз либӧ бырӧдӧмӧдз:

1) вайӧдны татшӧм мусӧ/му участокъяссӧ вӧдитчӧм вылӧ позяна выйӧдз;

2) вӧчны татшӧм муяс либӧ му участокъяс бурмӧдӧм кузя колана уджъяс.

Тайӧ помшуӧмыслӧн выныс помасьӧ кадысь водз «Коми Республика мутасын объектъяс, кутшӧмъяслысь сикасъяссӧ урчитӧ Россия Федерацияса Веськӧдлан котыр, му либӧ му участокъяс вылын, кутшӧмъяс пырӧны канму либӧ муниципальнӧй асэмбурӧ, татшӧм му участокъяс сеттӧг да сервитутъяс урчиттӧг меститан пӧрадок да условиеяс йылысь» Коми Республикаса Веськӧдлан котырлӧн 2015 во лӧддза-номъя тӧлысь 24 лунся 280 №-а шуӧмӧн вынсьӧдӧм Пӧрадоклӧн да условиеяслӧн 12 пунктӧн урчитӧм случайясын да пӧрадокын.  
(Уполномочитӧм мортлӧн кырымпас)

Кожевина 12367 пас
